ԱՄՓՈՓԱԹԵՐԹ

«Փորձնական ծրագիր իրականացնելու իրականացնելու և և գնման գործընթաց կազմակերպելու մասին» ՀՀ կառավարության որոշման նախագծի /այսուհետ` Նախագիծ/ վերաբերյալ շահագրգիռ մարմիններից ստացված կարծիքների
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	ՀՀ ֆինանսների նախարարություն, 07.02.2019թ. թիվ
01/27-1/1695-19 գրություն
	փորձնական ծրագրի իրականացման ծառայության ձեռքբերումն իրականացնել երկփուլ մրցույթով: Նշված առաջարկությունը ՀՀ պաշտպանության նախարարությանը ներկայացվել է նաև 29/10/2018թ. թիվ 01/27-1/19542-18 գրությամբ
	Չի ընդունվել
	ՀՀ զինված ուժերում սննդի կազմակերպման գործընթացը մասնավոր գործընկերոջը պատվիրակելու փորձնական ծրագիրն իրականացնող հնարավոր ընկերություններ բացահայտելու և ծրագրի տեխնիկական առաջադրանքի և ֆինանսական գնահատականի հստակեցման նպատակով www.procurement.am և ՀՀ պաշտպանության նախարարության պաշտոնական www.mil.am կայքերում հրապարակվել է հայտարարություն, որը տարածվել է նաև զանգվածային լրատվության այլ միջոցներով: Հայտերի ներկայացման վերջնաժամկետ է սահմանվել 2019 թվականի հունվարի 10-ը:

Նշված հայտարարության հիման վրա հետաքրքրվածության հայտեր են ներկայացրել թվով երկու ընկերություններ, որոնց հայտերի գնահատման և ամփոփման արդյունքների վրա էլ կազմվել է նախագիծը:
Քանի որ ծրագիրը փորձնական է, հնարավոր ռիսկերից խուսափելու նպատակով նպատակահարմար է այն իրականացնել նախապես որոշված ընկերությունից: Փորձնական ծրագրի արդյունքներով կհստակեցվեն ծրագրի մանրամասն նկարագրերը և դրանց հիման կիրականացվի հիմնական ծրագիրը՝ մրցութային եղանակով

	
	
	սահմանել այն գործողությունները և դրանց իրականացման կարգը, որոնք պետք է նախապես համաձայնեցվեն պատվիրատուի հետ: Օրինակ` նախագծային փաստաթղթեր, սարքավորումների տեխնիկական բնութագրեր, դրանց գնման գործընթաց և այլն.
	Ընդունելի է
	Ծրագրի իրականացման համար անհրաժեշտ գնումներն իրականացվելու են գործընկերոջ կողմից, սակայն նախագծային փաստաթղթերը, սարքավորումների տեխնիկական բնութագրերը նախապես պետք է համաձայնեցվեն ՀՀ ՊՆ-ի հետ: Ընդ որում, նշվածը կարգավորվելու է փորձնական ծրագրի իրականացման ծառայության ձեռքբերման նպատակով կնքվելիք պայմանագրով: 

	
	
	հստակեցնել, թե ո՞վ է ապահովում ծառայության մատուցման շրջանակում կոմունալ բնույթի, ինչպես նաև անշարժ և շարժական գույքի պահպանման ու վերանորոգման ծախսերի կատարումը, ի՞նչ կարգով է իրականացվելու դրանց կատարման նկատմամբ հսկողությունը.
	Ընդունելի է
	    Նշված ծախսերը կատարվելու են գործընկերոջ կողմից և կարգավորվելու են փորձնական ծրագրի իրականացման ծառայության ձեռքբերման նպատակով կնքվելիք պայմանագրով

	
	
	նախատեսել կարգավորումներ, թե ի՞նչ մեխանիզմով է իրականացվելու օրինակ շինարարական ծրագրերի կամ սարքավորումների ձեռքբերման գործընթացները, ի՞նչ կարգով է իրականացվելու կնքված գործարքներին ստացված արդյունքների համապատասխանության հավաստիացումները, այդ թվում գնային
	Ընդունելի է
	Շինարարական ծրագրերի կամ սարքավորումների ձեռքբերման գործընթացներն իրականացվելու են գործընկերոջ կողմից և կարգավորվելու են փորձնական ծրագրի իրականացման ծառայության ձեռքբերման նպատակով կնքվելիք պայմանագրով, 

	
	
	Միաժամանակ, նախագծից պարզ չէ թե մասնավոր գործընկերոջ կողմից ՀՀ զինված ուժերում պարենավորումը, ո՞ր ժամանակաշրջանում է նախատեսվում իրա​կանացնել, հաշվի առնելով, որ ՀՀ զինված ուժերում պարենավորումը կարող է իրականացվել երկու սկզբունքով՝

ա) ՀՀ զինված ուժերի պարենավորումը խաղաղ ժամանակաշրջանում,

բ) ՀՀ զինված ուժերի պարենավորումը պատերազմական ժամանակաշրջանում:


	Ընդունվել է ի գիտություն
	Փորձնական ծրագրի իրականացման ծառայության ձեռքբերման նպատակով կնքվելիք պայմանագրով նախատեսվելու է, որ ՀՀ զինված ուժերում պարենավորումը պետք է իրականացվի ինչպես խաղաղ, այնպես էլ պատերազմական ժամանակաշրջանում 

	
	
	Բացի այդ, նախագծին կից ներկայացված տեղեկանք-հիմնավորման մեջ բացակայում է ծախսերի ֆինանսական գնահատականը՝ մասնավորապես, ՀՀ զինված ուժերի պարենավորումը մասնավոր գործընկերոջից պատվիրելու դեպքում մեկ զինծառայողի հաշվով նախատեսվող և ներկայումս գործող ծախսերի տարբերության չափը:
	Ընդունվել է ի գիտություն
	ՀՀ զինված ուժերի պարենավորումը մասնավոր գործընկերոջից նախատեսվում է իրականացնել ՀՀ ՊՆ-ին հատկացվող բյուջետային ընդհանուր հատկացումների հաշվին և դրանց շրջանակներում 

	
	
	Միաժամանակ ծառայությունների մատուցման շրջանակում առաջացող հնարավոր ռիսկերը նվազեցնելու և գրավչության աստիճանը բարձրացնելու անհրաժեշտությամբ պայմանավորված, առաջարկում ենք նախագծով սահմանել, որ եթե կլինեն ծառայություններ մատուցելու ցանկություն հայտնող կազմակերպություններ, ապա վերջիններիս ևս կընձեռվի միևնույն պայմաններով այլ տարածքներում գործունեություն ծավալելու հնարավորություն: Ընդ որում, եթե որևէ կազմակերպություն հրաժարվի պայմանագրի կատարումից կամ պայմանագիրը պատշաճ չկատարելու արդյունքում կդադարեցվի, ապա այս հանգամանքը հնարավորություն կընձեռի նշված սուբյեկտների միջոցով ապահովել ծառայության մատուցման անընդհատությունը
	Խնդիրը արդեն իսկ կարգավորված է 
	Շրջանառության մեջ դրված նախագծի 2-րդ կետի 2-րդ ենթակետի գ. պարբերությամբ նախատեսված է, որ ծրագիրն իրականացվում է առնվազն երեք տարբեր գործընկերների միջոցով: 

	2
	ՀՀ արդարադատության նախարարություն, 05.02.2019թ. թիվ 01/14/2062-19 գրություն


	Դիտողություններ և առաջարկություններ չեն ներկայացվել
	Ընդունվել է ի գիտություն
	-----

	3
	ՀՀ տնտեսական զարգացման և ներդրումների նախարարություն, 04.02.19թ. թիվ 01/18.2/698-19 գրություն
	Դիտողություններ և առաջարկություններ չեն ներկայացվել
	Ընդունվել է ի գիտություն
	-----


